
Rikors Guramentat Nru : 175/17 AL

AB
u R B fisimha
proprju u bhala kuratrici ta’ bintha
minuri Z B u b’nota
tas-16 ta’ Mejju 2018 R B
irtirat |-atti ta’ dawn il-proceduri
fil-konfront taghha

-VS-
1. CB 560775 M
2. Direttur tar-Registru Pubbliku u b’digriet tat-22 ta’ Mejju
2018 giet imsejjha fil-kawza R B
[I-Qorti:

Rat ir-rikors tar-rikorrenti li permezz tieghu ppremettew :

[lli r-rikorrenti jinsabu f'relazzjoni li minnha fit-tmienja (8) ta’ Jannar
tas-sena elfejn u sbatax (2017) twieldet il-minuri Z B;



[lli r-rikorrenti R B prezentement tinsab ghaddejja minn proceduri
ta’ separazzjoni minn ma zewgha l-intimat C B;

llli r-rikorrenti R B ghadha legalment mizzewga lill-intimat C B, il-
minuri giet awtomatikament registrata fuq I-intimat C B u dan hekk
kif jirrizulta mic-certifikat tat-twelid anness u markat bhala
Dokument ‘A’;

lli ma hemm l-ebda dubju u, oltre minn hekk, ma tezisti
assultament I-ebda kontestazzjoni mill-intimat C B u r-rikorrent A B
illi missier it-tarbija huwa proprju r-rikorrent A B;

llli I-paternita’ tal-minuri Z B giet konfermata permezz ta’ testijeti
genetici appoziti u dan hekk kif jirrizulta mid-DNA Paternity Test
Report anness u markat bhala Dokument B;

llli minkejja diversi tentattivi da parti tar-rikorrenti sabiex il-minuri
tigi registrata bhala bint ir-rikorrent A B minghajr il-htiega tal-
intavolar tal-kawza odjerna, I-intimat baga’ sal-ahhar juri nuggas
ta’ kooperazzjoni shiha;

lli r-rikorrenti ghandhom interess li jigi korrett ic-certifikat tat-twelid
tal-minuri Z B;

[lli kien ghalhekk li kellha ssir din il-kawza;

Talbu in vista tas-suespost li I-konvenuti jghidu ghaliex din il-Qorti
m’ghandhiex :

(i) Tiddikjara illi ghall-finijiet u effetti kollha tal-ligi |-missier
naturali tal-minuri Z B huwa r-rikorrent A B;

(i) Tordna lid-Direttur tar-Registru Pubbliku sabiex jaghmel il-
korrezzjonijiet mehtiega fl-Att tat-Twelid tal-minuri Z B,
sabiex il-paternita’ ta’ I-istess minuri tigi korrettement
rispekkjata fl-istess Att tat-Twelid, billi fil-kolonna fejn
hemm miktubin id-dettalji tal-missier, ossia tal-intimat C B,
l-istess dettalji jigu sostitwiti bid-dettalji tal-missier naturali
tal-minuri u cioe’ A B;



Bl-ispejjez kontra I-intimat li huwa minn issa ngunt ghas-subizzjoni;
Rat il-lista tax-xhieda tal-atturi;

Rat ir-risposta tal-konvenut Direttur tar-Registru Pubbliku, i
permezz taghha eccepixxa : (fol. 15)

1. llli prelimarjament |-esponenti teccepixxi illi I-atturi ma
ddikjarawx taht liema artikolu tal-ligi qed issejsu din il-kawza
istanti, u ghaldagstant ikun ta’ benefi¢c¢ju ghall-esponenti illi I-atturi

jaghmlu dan sabiex ikun jista’ jwiegeb ghal dan ir-rikors
guramentat b’iktar konkretezza,;

2. llli bla pregudizzju ghas-suespost, |-esponenti ged tassumi
illi l-azzjoni odjerna giet intavolata abbazi tal-Artikolu 77A jew
Artikolu 77B tal-Kodic¢i Civili. Ghalhekk isegwi, illi jekk il-procedura
tal-kawza istanti saret ai termini ta’ wiehed minn dawn |-Artikoli, I-
atturi ma ottemporawx runhom mal-pro¢edura iskritta fl-istess
dispozizzjonijiet tal-ligi. Dan ghaliex, Artikolu 77A u Artikolu 77B
tal-Kodiéi Civili jistipulaw rispettivament illi:

() F'’kaz li kull min jghid li huwa [-missier naturali ta’ tifel
imwieled fiz-zwieg, dan jista’ jimxi kontra I-mara, ir-ragel
u t-tifel jew il-werrieta rispettivi taghhom, sabiex huwa jigi
dikjarat bhala I-missier naturali tat-tifel; u

(i) Tali talba ghal-dikjarazzjoni ta’ paternita’ tista’ tigi ezercitata
mill-mara permezz ta’ rikors guramentat quddiem il-gorti
kompetenti kontra r-ragel taghha, il-missier naturali u t-
tifel taghha mwieled fiz-zwieg;

Ghaldagstant, din il-kawza istanti kellha tigi pprezentata mill-
allegat misser (skont Artikolu 77A) jew mill-omm (skont Artikolu
77B), u mhux mit-tnejn flimkien;

3. llli bla hsara ghal premess, |-esponenti tirrileva illi tali rikors
guramentat seta’ jsir biss fi zmien sitt (6) xhur mit-twelid tal-minuri
Z B u dana ai termini tal-Artikolu 77C tal-Kodi¢i Civili.
Ghaldagstant, stante li t-terminu preskritt fil-ligi ttermina, il-
proceduri istanti ma jistghawx jitkomplew salv illi [-atturi



jottemporaw ruhhom mal-ligi u jaghmlu rikors lil din [-Onorabbli
Qorti sabiex tawtorizzhom sabiex ikomplu bil-proceduri istanti;

4. llli bla pregudizzju ghas-suespost, |-esponenti tissottometti illi
fil-mertu u b’referenza partikolari ghall-paternita’ in kwistjoni tal-
minuri Z B, hija ma hijiex edotta mill-fatti li gew iddikjarati mill-atturi
fir-rikors guramentat u ghaldaqgstant tirrimetti ruhha ghar-rizultanti
proc¢esswali u kif ukoll ghas-savju dudizzju ta’ din |-Onorabbili
Qorti;

5. llli stante s-seuespost, huwa necessarju f'dan l-istadju illi
sabiex tirnexxi din il-kawza istanti, jrid ikun hemm il-prova illi fiz-
zmien bejn it-tlett mitt gurnata u I-mija u tmenin gurnata qabel it-
twelid tal-minuri Z B, kien hemm adulterju da parti R B u di piuv’
dan ghandu ukoll jigi ppruvat permezz ta’ xi fatt iehor, inter alia,
testijiet genetic¢i li jeskludu lil C B, bhala |-missier naturali tal-
Imsemmija minuri Z B;

6. llli ghalkemm jidher illi gie pprezentat test tad-DNA, kemm-il
darba dan jitgies li huwa wiehed validu, xorta jehtieg illi jkun
mahluf mit-tekniku Dr. Marisa Cassar. Barra minn hekk, ghandu
jkun opportun illi t-tekniku, taghti l-ispjegazzjoni taghha rigward |-
izball mnizzel fit-tieni (2) pagna tar-Rapport tat-test tad-DNA, hekk
kif isem A B tnizzel darbtejn fir-Rapport, filwaqt illi isem C B ma
tnizzilx. Naturalment dan isir salv li din I-Onorabbli Qorti ma thossx
iI-htiega illi tali test genetiku ghandu jerda’ jsir mill-gdid ai termini
tal-Artikolu 100A tal-Kap 16 tal-Ligijiet ta’ Malta;

7. llli bla pregudizzju ghas-suespost, fkaz li din |-Onorabbili
Qorti tilga’ t-talbiet tar-rikorrenti, l-esponenti titlob lil A B sabiex
permezz ta’ nota jispecifika d-dettalji personali kollha tieghu,
senjatament: (1) l-isem u |-kunjom tieghu, (2) id-dokument tal-
Identita, (3) I-eta tieghu meta twieldet il-minuri Z B, (4) il-post tat-
twelid tieghu, (5) il-post ta’ residenza tieghu meta twieldet I-
imsemmija Z B, (6) isem u kunjom ta’ missieru u (7) jekk I-
imsemmi missier patern kienx ghadu haj meta twieldet t-tifla Z B.
Tali informazzjoni hija mehtiega biex tigi eventwalment inserita fl-
Atti tat-Twelid tal-minuri Z B;



8. llli bla pregudizzju ghas-suespost il-partijiet kontendenti
ghandhom jiddec¢iedu b’'mod definittiv liema kunjom ghandha
tassumi Z B a tenur tal-Artikolu 92 (6) tal-Kap 16 tal-Ligijiet ta’
Malta,

9. llli subordinatament, dejjem bla hsara ghal dak fug imsemmi,
fkaz li din [-Onorabbli Qorti tilga’ t-talbiet tar-rikorrenti huwa
importanti li I-kelmiet ‘the said’ li jinsabu qabel isem C B,

senjatament taht il-kolonna u fir-ringiela fejn hemm indikati t-taghrif
dwar lI-omm ghandhom ukoll jigu kkancellati mill-Atti tat-Twelid tal-
minuri Z B;

10. llli finalment dejjem minghajr pregudizzju ghas-suriferit, |-
esponenti tissottometti li fi kwalunkwe kaz I-azzjoni tar-rikorrent
mhijiex attribwibbli ghal xi ghemil jew nuqgas ta’ adir ta’ I-
esponenti u ghalhekk hija m’ghandhiex tigi assoggettata ghall-
ispejjez tal-kawza istanti;

11. Salv e¢c¢ezzjonijiet ulterjuri.

Bl-ispejjez kontra r-rikorrenti li geghdin minn issa ingunti in
subizzjoni.

Rat illi I-konvenut C B, debitament notifikat!, ma pprezentax
risposta guramentata, u b’hekk huwa kontumaci fdawn il-
proceduri.

Rat illi l-ewwel ecécezzjoni tal-konvenut id-Direttur tar-Registru
Pubbliku §iet issorvolata permezz ta’ nota ta R B u ta’ A B
ipprezentata fis-7 ta’ Diéembru 20177, illi permezz taghha, inter
alia, huwa rrilevaw illi I-proc¢eduri odjerni huma msejsa ai termini
tal-Artikolu 77A u 77B tal-Kapitolu 16 tal-Ligijiet ta’ Malta;

Rat illi permezz ta’ nota iddatata is-16 ta’ Mejju 2018, I-attri¢i R B,
irtirat il-proceduri fil-konfront taghha stess.

1 FI-1 ta’ Settembru 2017, Riferta a fol. 10;
? Fol. 26;



Rat illi permezz ta' digriet iddatat it-22 ta’ Mejju 2018, il-Qorti
lagghet it-talba tal-attur A B sabiex l-istess R B tigi kjamata fil-
kawza;

lIli b’hekk giet sorvolata it-tieni e¢cezzjoni tal-konvenut id-Direttur
tar-Registru Pubbliku;

Rat illi I-attur kiseb I-awtorizzazzjoni ta’ din il-Qorti, ai termini tal-
Artikolu 77C tal-Kodi¢i Civili, permezz ta’ digriet iddatat il-15 ta’
Novembru 2018° sabiex jipprocedi bil-kawza odjerna minkejja t-
trapass ta’ sitt xhur mit-twelid tal-minuri Z B. Rat illi in vista ta’ dan,
it-tielet ec¢ezzjoni sollevata mill-konvenut Direttur giet sorvolata.

Rat illi permezz ta’ nota ipprezentata fit-23 ta’ Novembru 2018*, il-
kjamata fil-kawza R B, iddikjarat illi ma topponix ghat-talbiet tar-
rikorrent A B kif kontenuti fir-rikors promotur, salv ghall-kap tal-
ispejjez li ghalihom hija m’ghandhiex tinzamm responsabbli.

Rat l-atti kollha tal-procediment inkluz l-affidavit tal-attur u tal-
kjamata fil-kawza, kif ukoll it-testijiet xjentifi¢i §eneti¢i redatti minn
Dottor Marisa Cassar;

Rat illi I-kawza giet differita ghas-seduta odjerna sabiex tinghata s-
sentenza;

Ikkunsidrat:

KONSIDERAZZJONIJIET

llli I-Qorti ghandha quddiemha talba da parti tar-rikorrent relatata
mal-paternita’ ta’ Z B imwielda lill-kjamata fil-kawza R B, xebba
Buttigieg, nhar it-8 ta’ Jannar 2017 Illi l-attur jikkontendi li
minkejja li Z twieldet lill-kjamata fil-kawza R B li hija legalment
mizzewga lill-konvenut C B, l-istess Z mhijiex bint I-imsemmi C B

> Fol. 46;
*Fol. 47;
> Certifikat tat-twelid relattiv, fol. 4;



izda hija bintu. Proprju minhabba |-prezunzjonijiet legali naxxenti
mil-ligi, l-istess Z giet imnizzla fi¢-Certifikat tat-twelid bhala I-wild
naturali tal-intimat C B, qua zewg omm it-tarbija. llli prezentement
il-konvenut C B u I|-kjamata in kawza R B jinsabu ghaddejjin minn
proc¢eduri ta’ separazzjoni personali.

Ghalhekk permezz ta’ din il-kawza, ir-rikorrent gieghed jitlob lill-
Qorti sabiex tiddikjara li l-attur huwa [|-missier naturali ta’ Z u
sabiex sussegwentement isiru |-korrezzjonijiet necessarji fic-
Certifikat tat-twelid taghha billi I-konnotati ta’ C B jigu kkancellati
minn fuq l-istess certifikat u jigu sostitwiti bil-konnotati tal-attur
bhala I-missier.

II-Qorti rat is-Subtitolu | tat-Titolu Il tal-Kodic¢i Civili®, illi jirrigwarda
i-fillazzjoni tal-ulied imnissla jew imwielda matul iz-zwieg,
partikolarment I-Artikolu 77A, illi fuqu hija msejsa |-kawza odjerna.
Dan jistipula:

77A. Bla hsara ghal dak li jiddisponi I-artikolu 81,
kull min jghid li huwa I-genitur naturali ta’ wild
imwieled fiz-zwieg, jew il-werrieta tieghu jekk huwa
jkun miet gabel ma jitwieled il-wild, jista’ jmexxi
b’rikors guramentat quddiem il-qorti kompetenti
kontra |-konjugi li wiled, il-konjugi I-iehor u I-wild,
jew il-werrieta rispettivi taghhom jekk xi hadd
minnhom ikun mejjet, sabiex huwa jigi dikjarat
bhala |-genitur naturali tal-wild u dan jekk kemme-il
darba huwa jirnexxielu jipprova li fiz-zmien bejn it-
tliet mitt gurnata u I-mija u t-tmenin gurnata qabel
it-twelid tal-wild, il-konjugi li wiled kien wettaq
adulterju mieghu, u barra minn hekk jipprova xi fatt
iehor, li jista’ wkoll ikunu testijiet u provi genetici u
xjentifici li x’aktarx jeskludu lill-konjugi I-iehor
bhala I-genitur naturali tal-wild.

® Kapitolu 16 tal-Ligijiet ta’ Malta;



Rat illi mit-testijiet genetici ta’ paternita’ redatti minn Dottor Marisa
Cassar, u minnha debitament mahlufa’, jirrizulta illi A B ma jistax
jigi eskluz li mhux il-missier bijologiku ta’ Z. ll-probabilita® ta’
paternita hi ta’ 99.9999%.

Rat ukoll l-affidavit tal-istess Marisa Cassar® fejn hija kkonfermat i
hija prelevat il-kampjuni orali ta’ R B I.D. 454580(M), Z B (D.O.B.
08.01.2017) u ta’ A B 1.D. 321987(M). Mit-testijiet li ghamlet
irrizulta illi A B hu I-missier naturali ta’ Z B.

Rat I-affidavit tal-attur A B illi spjega li huwa kien dahal frelazzjoni
ma’ R B wara li din tat bidu ghall-proceduri ta’ separazzjoni fil-
konfront ta’ zewgha C. Minn din ir-relazzjoni fit-8 ta’ Jannar 2017,
twieldet it-tifla li huma semmew Z. Ftit granet wara t-twelid tat-
tarbija, ix-xhud mar ir-Registru Pubbliku sabiex jirregistra lit-tarbija,
fejn gie informat illi ladarba omm it-tarbija kienet mizzewga, it-
tarbija ma setghetx titnizzel bhala bintu, izda skond il-ligi kellha
titnizzel bhala bint zewg ommbha.

Huwa sostna li mir-Redistru informawh illi billi dina kienet
sitwazzjoni relattivament komuni, ghaliha kien hemm procedura
gratwita u facli fejn il-partijiet kollha kellhom imorru r-Registru
flimkien u jigi dikjarat li C B m’huwiex il-missier naturali ta’ Z, u x-
xhud jigi registrat bhala I-missier naturali taghha. Meta R
ikkuntattjat lil zewgha |-konvenut u spjegatlu s-sitwazzjoni, dan
gharrafha li ma kellu ebda intenzjoni li jghinha f'dawn il-pro¢eduri.

llli I-kjamata fil-kawza R B qua omm it-tarbija Z ma tichadx, anzi
tikkonferma, li hija kellha relazzjoni extra-maritali mal-attur.
Tikkonferma wkoll illi I-minuri Z hija I-frott ta’ din ir-relazzjoni extra-
maritali taghha kif gie kkonfermat mit-testijiet xjentifi¢i tad-DNA.
Permezz tal-affidavit taghha'® hija tikkorrabora in toto ix-xiehda
moghtija mill-attur.

"Fol. 5ufol. 22;

% Fol. 20;

° Dok. MM1, fol. 30;
% Dok. MM2, fol. 32;



[l fil-mertu, il-kaz kollu jdur jekk ir-rikorrent irnexxilux jipprova sal-
grad rikjest mil-ligi li Z hija |-wild naturali tieghu u
konsegwentement jipprova |li hemm lok |i jigu meghluba I-
prezunzjonijiet legali emanenti fil-ligi u li ghall-angas wahda mic-
¢irkostanzi komminati f Artikolu 77A tal-Kodici Civili, gja ¢citat, giet
ippruvata.

L-aqwa prova, fkawzi bhal din, huma t-testijiet xjentifi¢i u genetici,
li fil-kaz odjern ikkonfermaw illi I-attur huwa il-missier bijologiku ta’
Z B. It-test xjentifiku, hekk kif ikkonfermat bil-gurament, jeghleb
kull prezunzjoni legali relatata mal-paternita’ tat-trabi mnissla fiz-
zwieg u jelimina kull dubju dwar l-istess paternita’. Ghaldagstant,
il-provi migjuba quddiem din I-Onorabbli Qorti juru bl-aktar mod ¢ar
u inekwivoku li Z hija I-wild naturali tar-rikorrent u mhux tal-intimat
C B. Inoltre, id-dikjarazzjoni mahlufa tal-kjamata in kawza R B, qua
omm it-tarbija, ikkonfermat li fil-perjodu tat-tnissil tat-tarbija, hija
kellha relazzjoni extramaritali mal-attur. Illi ghalhekk il-Qorti tara li
m’hemm l-ebda raguni ghalfejn m’ghandhiex tilqa’ it- talbiet attrici.

Rat illi d-dettalji tal-attur kif mitluba mill-konvenut Direttur tar-
Registru Pubbliku huma s-segwenti'*:
1) Isem u kunjom: A B

2) ld-dokument tal-identita™: 0321987(M)

3) L-eta’ tieghu meta twieldet il-minuri: disgha u ghoxrin (29)
sena

4) ll-post tat-twelid ta’ A B: Pieta’, Malta

5) ll-post tar-residenza tieghu meta twieldet il-minuri: Zabbar

6) Isem u kunjom missieru: N B

7) Jekk in-nannu patern kienx haj jew mejjet meta twieldet il-
minuri: Haj

Dwar il-kunjom li ghandha tassumi I-minuri Z

" Dawna jirrizultaw mir-rikors guramentat , mill-kopja tal-licenzja tas-sewgqan tal-attur, fol.
24, mill-kopja tal-karta tal-identita" tal-attur esebita fol. 42 u min-nota ipprezentata minnu
fil-25 ta’Ottubru 2018, fol. 40;



[lli rigward il-kunjom li ghandha tassumi I-minuri, giet ipprezentata
nota mill-attur u mill-kjamata in kawza'?, fejn huma ddikjaraw illi |-
kunjom li ghandha tassumi |I-minuri Z huwa dak ta’ B. Il-konvenut
C B, kif inghad, huwa kontumaci u ma lissen ebda opinjoni. Fil-kaz
odjern, i¢-¢irkostanzi huma tali li kemm il-missier naturali tat-tarbija
kif ukoll zewg ommha ghandhom I-istess kunjom ta’ “B” biex
b’hekk m’hemm I-ebda kwistjoni dwar il-kunjom li ghandha tassumi
I-minuri li ghandha tibga’ maghrufa, bhalma hija diga maghrufa,
bil-kunjom “B”.

Dwar il-kap tal-ispejjez

L-attur isostni illi dawn il-pro¢eduri setghu gew evitati kieku mhux
ghall-pika u ghall-atteggjament pwerili tal-konvenut C B. llli kieku
huma adoperaw il-procedura ssuggerita mir-Registru Pubbliku, il-
proceduri setghu gew evitati u b’hekk kienu jiffrankaw hafna hela
ta’ hin u anke spejjez billi huma hallsu erba’ mija u hamsin Ewro
biex sar it-test tad-DNA. R B tikkorrabora dan. Huma t-tnejn tal-
fehma li m’ghandhomx jigu assoggettati ghall-ispejjez tal-kawza.

[I-konvenut Direttur tar-Registru Pubbliku jissottometti li I-azzjoni
odjerna mhijiex attribwibbli ghal xi ghemil jew nuqgas tieghu u
ghalhekk jaghmel Il-istess asserzjoni u cioe li m’ghandux jigu
assoggettat ghall-ispejjez tal-kawza.

Dwar I-ispejjez, il-Qorti m’ghandha I-ebda dubju li dawn ghandhom
ikunu sopportati b’mod ugwali bejn il-genituri naturali tal-minuri,
ghaliex it-tifla giet koncepita bl-ghemil taghhom u ta’ hadd iktar.
Dejjem kienet din il-fehma tal-Qorti, u m’hemm |-ebda raguni
ghaliex il-Qorti ghandha titbieghed minn dan il-principju taghha
fdan il-kaz partikolari. L-azzjoni odjerna hija direttament
attribwibbli ghall-ghemil tal-kjamata fil-kawza u tal-attur flimkien, u
ghalhekk ghandhom ikunu huma flimkien li jbatu I-ispejjez kollha
tal-kawza inkluz tat-testijiet genetici esebiti. In vista li I-minuri giet
imnissla u mwielda sakemm il-konvenuta kienet (u ghadha)
mizzewg@a, din l-azzjoni ta’ filjazzjoni ma setghetx tigi skartata, u
ghalhekk I-ispejjez m’ghandhomx ikunu sopportati mill-intimat

12 Nota ddatata il-25 ta’ Ottubru 2018, fol. 39;

bhalma jippretendu I-attur u I-kjamata in kawza. Kemm I-intimat C
B u wkoll id-Direttur tar-Registru Pubbliku ma kellhom ebda sehem
fit-tnissil tat-tarbija u b’hekk m’ghandhomx jigu assoggettati ghall-
ispejjez.

DECIDE

Ghal dawn il-motivi, il-Qorti gieghda taqta’ u tiddeciedi din il-kawza
u tiddisponi mill-e¢¢ezzjonijiet tal-konvenut id-Direttur tar-Registru
Pubbliku billi:

1. Tiddikjara illi I-minuri Z imwielda fit-8 ta’ Jannar 2017,
m’hijiex il-wild naturali u bijologiku tal-konvenut C B; izda hija
I-wild naturali u bijologiku tal-attur A B;

2. Tordna lill-konvenut Direttur tar-Registru Pubbliku sabiex
ihassar minn fuq i¢-certifikat tal-twelid tal-minuri Z, innumerat
seba’ mija u tmienja u hamsin tas-sena elfejn u sbatax
(758/2017), kwalsiasi konnotazzjoni li tirreferi ghall-konvenut
C B, kif ukoll il-kliem “the said” mill-konnotati tal-omm;
Minflok, fil-kolonna bid-dettalji tal-missier, inizzel id-dettalji
tal-attur kif jirrizultaw iktar ’il fuq f'din is-sentenza;

3. Tordna illi I-minuri Z tibga’ maghrufa bil-kunjom B;
Bl-ispejjez, inkluz I-ispejjez tat-testijiet xjentifici tad-DNA esebiti fl-

atti tal-pro¢ediment odjern, ikunu sopportati b’mod ugwali mill-attur
A B u mill-kjamata fil-kawza R B.

